
[bookmark: _GoBack]БАНК СОҲАСИДА АХБОРОТ КОММУНИКАЦИЯ ТЕХНОЛОГИЯЛАРИНИ ҚЎЛЛАНИЛИШИНИ ТАКОМИЛЛАШТИРИШ

Ҳозирги кунда банк тизими ривожланиб борар экан, банклар билан мижозлар ўртасидаги ўзаро алоқаларни, ҳисоб-китобларни амалга ошириш меxанизмини такомиллаштириш талаб этилмоқда. Бугунги кунда ҳаётимизга чуқурроқ кириб келаётган ахборот коммуникация технологияларининг имкониятларидан фойдаланиш, уларни амалиётга яъни банк фаолиятига тадбиқ этиш, мавжуд имкониятларидан янада кенгроқ фойдаланиш талабларни ечими сифатида кўринади.
Интернет-банкинг ахборот технологияларига асосланган ва яқин йиллардан бошлаб банклар томонидан кўрсатилаётган янги хизмат турларининг бир кўринишидир. 
Интернет-банкинг – бу мижозларнинг депозит ҳисобварақларини, жумладан, пластик карталарга очилган ҳисобварақларини интернет орқали бошқариш ҳуқуқини берувчи тизимдир. Бу хизмат тури орқали мижоз масофадан банк билан боғланган ҳолда реал вақт давомида тўловларни ўтказиш имконига эга бўлади. Энди мижоз ҳар куни банкга бориб ҳисоб рақамини текшириши шарт эмас, аксинча масофадан туриб банкдан маълумотлар олиш имконига эга. Ҳар қандай мижоз хизматнинг бу туридан фойдаланиши мумкин. Сабаби фойдаланишнинг осонлиги ҳамда ҳисоб рақамни бошқариш учун ўзига хос билим ёки қобилият талаб этилмаслигидир. 
Интернет-банкинг хизматини таҳлил қилар эканмиз, мижозлар учун зарур бўлган интернет-банкинг тизимининг учта муҳим хусусиятини ажратамиз: 
- функционал имкониятлар (мижозларга мумкин бўлган операция); 
- тизимдан фойдаланишнинг қулайлиги (қўлланиш интерфейси). 
-молиявий маълумотларни бериш ва уларни сақлаш хавфсизлигини таъминлаш. 
Бу хусусиятларнинг муҳимлигини кўплаб фойдаланувчиларни сўров қилиш, интернет-банкинг тизимини яратувчи мутахассислар таҳлили тасдиқлайди.
Марказий банк маълумотига кўра, мамлакатимизда банк ҳисобварақаларини масофадан бошқариш тизимларидан фойдаланувчиларнинг умумий сони жадал суъратларда ошиб бормоқда. Агар 2011 йилнинг 1 январида фойдаланувчилар сони 24 545 нафарни ташкил этган бўлса, 2012 йил 1 январида 56 735 нафарга этди.
Ушбу умумий фойдаланувчиларнинг 26 015 нафари интернет-банкинг ва “банк-мижоз” хизматларидан фойдаланса, 30 720 нафари мобил банкинг ва СМС-банкинг имкониятларини амалиётда қўллаб келишмоқда.
Миллий банк тизимини янада ривожлантириш борасида ривожланган давлатлар банк тизими тажрибасидан келиб чиқадиган бўлсак, тижорат банкларида  инновацион банк хизмати сифатида интернет-банкингни ривожлантириш ва бу  мақсадида қуйидагиларни таклиф этиш мумкин:
1. Аҳоли ва хўжалик юритувчи субъектларнинг бўш маблағларини банк секторига жалб этиш ҳамда банк даромадлилигини ошириш ва улар хизматлари турларини кўпайтириш мақсадида мамлакатимиз банкларида интернет-банкинг тизимлари (internet-banking, online-banking), «банк-мижоз»  тизимлари (PC-banking, home-banking, telephone-banking), мобил-банкинг тизимлари (SMS-banking[footnoteRef:2], advanceSMS-banking, STK-banking[footnoteRef:3], JAVA-banking[footnoteRef:4], WAP-banking[footnoteRef:5]) каби замонавий банк хизмат турларини ривожлантириш лозим. [2:  SMS-банкинг, SMS протоколи бўйича банк хизматларини кўрсатиш.]  [3:  STK-банкинг, мижознинг  sim-картаси  «қайта юкланади»  ва  унинг  мобил  телефонида  банк. хизматларини кўрсатиш қўшимча менюси пайдо бўлади.]  [4:  JAVA-банкинг, мижознинг мобил телефонига  JAVA-иловаларни  ўрнатиш  орқали GPRS  протоколи  бўйичабанк хизматларини кўрсатиш.]  [5:  WAP-банкинг, WAP протоколи бўйича интернет орқали банк хизматларини кўрсатиш.] 

2. Интернет-банкингни  жорий  қилиш  ва  ривожлантириш  мақсадида  банк мутахассислари ва мижозлари учун  тегишли семинар, тренинг ва дастурларни ташкил этиш керак.
3.Электрон рақамли имзо бўйича қонунчилик базани янада такомиллаштириш, унинг хавфсизлигини янада ошириш мақсадида  замонавий операцион тизим, интернет браузер ва антивирус дастурларидан  кенг фойдаланиш лозим.
4. Интернет-банкингнинг мураккаброқ тизимларини, яъни мижозларга кредит олиш учун буюртма тузиш, ўз ҳисобварақларига доир ахборотни ўз компьютерига киритиш, қўшимча банк карточкаси чиқаришнинг ташаббускори бўлиш ёки муддатли депозит очиш имкониятларини ривожлантириш лозим.
5. Интернет-банк тизимида миллий  валютада  ҳам, чет  эл  валютасида  ҳам муддатли омонатлар очиш ва уларни юритишни жорий қилиш лозим. Бундай хизмат банк мижозларига ҳисобварақдаги вақтинча бўш турган маблағларни тезкор равишда инвестициялашгина эмас, балки капиталнинг ўсиш жараёнини кўриш имконини ҳам беради.
6. Банк тизимини янада унумлироқ ва тезкор  равишда тараққий эттириш, кўрсатилаётган хизматлар сифатини яхшилаш мақсадида банк тизимида турли инновацион усулларни синаш, замонавий банк хизматлари ишлаб чиқиш бўйича янги инновацион лойиҳаларни – илмий тадқиқот ишларини олиб бориш керак.

